
〈人。其次食八人。其次食七人。其次食六人。下農夫食五人。庶人在官者。其禄以是為差也。諸侯之下士視上農夫。禄足以代其耕也。中士倍下士。上〉

〈士倍中士。注。農夫皆受田於公田。把徼有五等。收入不同也。〉天下之士〈孟子公孫丑尊賢使能。俊傑在位。則天〉

〈下之士。皆恱而願立於其朝矣。類說周公曰。下屋之士七十人。而天下之士皆至。晏子與同衣食百人。而天下之士亦至。仲尼修道行理文士。而天〉

〈下之士亦至。戰國策孟甞君宴坐。謂三先生曰。願聞先生有以補文闕者也。勝醫曰。臣願以足下之府庫財物收天下之士。能為君决疑應卒。𠰥魏〉

〈文侯之有田子方叚干木也。此臣之所以為君取矣。〉四海之士〈續後漢書龐統傳。顧邵就統宿。因問卿名知人。吾與〉

〈𣩃孰愈。統曰。陶冶世俗甄綜人物。吾不及𣩃。論帝王之秘策。攬𠋣伏之要最。吾似有一日之長。明日邵與統曰。使天下太平。當與卿共料四海之士。〉

〈深與統相結而還。〉江海之士〈莊子外篇刻意就藪澤。處間曠。釣魚閭處無為而已矣。此江海之士。避世之人。間〉

〈暇者之所好也。〉山林之士〈韓詩外傳朝廷之士為禄。故入而不出。山林之士為名。故徃而不返。入而不能出。徃而不〉

〈能返。通移有常聖也。詩曰。不競不絿不剛不柔。言得中也。〉山谷之士〈莊子外篇刻意刻意尚行離世異俗。髙論怨〉

〈誹。為亢而已矣。此山谷之士。非世之人枯槁赴淵者之所好也。〉田里之士〈宋陳后山集擬御試武舉策陛下不自賢〉

〈聖託于寡昧。迺見田里之士〉柱石之士〈續後漢書蔣濟傳。曹叡立濟為中護軍。時中書監號為專任。濟上䟽曰。當〉

〈今柱石之士雖少至於行稱一州。智效一官。忠信竭命各奉其職。可並驅策。不使聖明之朝有專吏之名也。〉東京之士

〈玊海左雄傳。論順帝備纁束帛以聘南陽樊英天子降寢殿設壇席尚書奉引延問失得於是處士拂巾祍褐以企旌車之招矣。若李固周舉之〉

〈淵謨弘深。左雄黄瓊之政事正固。亘焉楊厚以儒學進崔爰馬融以文章顯。吳祐蘇章种皓欒巴牧民之良幹。龐參虞詡。將帥之宏規。王龔張皓虚〉

〈心以推士。張綱杜喬。直道以紏違郎顗陰陽詳宻。張𢖍機術特妙。東京之士於兹盛焉。凡二十人〉構學延士〈宋史〉


〈孝義傳。胡仲堯。洪州奉新人。構學舍于華林山别墅。聚書萬卷。大設厨廪。以延四方游學之士。〉建樓延士〈宋史孝義傳。陳昉江〉

